
Jaargang 7 – Uitgawe 14/2010 – Woensdag 14 April 2010 – ngkn@iway.na
Staak asseblief versending van Feldmuis

NGKN nooi VGKN om saam te werk aan Maatskaplike Dienste-organisasie
Die Namibiese Moderatuur het besluit dat die NGKN saam met die VGK-Namibië ’n Maatskaplike Dienste-organisasie vestig as statutêre raamwerk vir die twee kerke se diakonale programme. Die BADISA-model van die Kaapse Sinodes van die twee kerke word as vertrekpunt gebruik.

Hierdie besluit is gebore uit ’n verslag van die NGKN se Diensgroep: Diens-en-Getuienis wat verlede week voor die Moderatuur gedien het.  Dit is ’n verslag wat waarskynlik ook net so aan die Sinodale Kommissie van die VGK-Namibië voorgelê sal word. Verteenwoordigers van die VGKN se Diakonale Dienste het deelgeneem aan die werkwinkels wat tot die betrokke verslag aanleiding gegee het.


Clem het aan Feldmuis gesê dat die VGK-Namibië nou formeel genooi is om mee te werk aan die oprigting van die Maatskaplike Dienste-organisasie. By die twee Moderature se beplande ontmoeting DV. op 11 Mei sal hierdie aangeleentheid beslis op die agenda wees.
Aan die kant van die NGKN het die Diensgroep: Diens-en-Getuienis die mandaat gekry om die NGKN te verteenwoordig in die samewerking met die VGK-Namibië. Op voetspoor van die BADISA-model sal die twee kerke in samewerking met mekaar waarskynlik nou moet werk aan twee belangrike dokumente. Die een is ’n konsep-ooreenkoms tot samewerking en die ander ’n konsep konstitusie vir die Organisasie. Al twee hierdie stukke sal uiteindelik deur beide kerke goedgekeur moet word.

Maatskaplike programme kry nuwe huis
Die bestaande Maatskaplike Diens-programme van die NGKN sal oorgedra word na die nuwe Maatskaplike Dienste-organisasie wat die NGKN beoog om saam met die VGKN op te rig. Só het die Moderatuur verlede week in Windhoek besluit. 

Die programme wat deur die besluit geraak word, is die 3 Kerklike Maatskaplike Rade (te Windhoek, Keetmanshoop en Walvisbaai), die 3 Tehuise vir Bejaardes (te Windhoek, Keetmanshoop en Gobabis) en die NG Kerk-Kinderhuis in Windhoek. Elk van hierdie programme het reeds ’n selfstandige Beheerraad in plek.

Vaste bates wat die onderskeie programme tans benut en aan die NGKN behoort, sal per spesifieke ooreenkomste bestuur word. Die Sinode se Diensgroep vir Administrasie sal dit fasiliteer.
Na inhoud
Gesoek: nuwe momentum in die diakonaat
· Clem Marais – clem@ngkn.com.na 
Die diakonaat, sê Coenie Burger, is die oproep van die evangelie dat ons God nie net sal dien met ons gebede en ons woorde van getuienis nie, maar dat ons Hom ook sal eer deurdat ons ander mense en sy skepping dien met selfverloënende dade van liefdesdiens. (p 245, Burger C: Gemeentes in die Kragveld van die Gees; BUVTON; 1999.) 

Dit wil voorkom of dit tans nie baie goed gaan met die kerk se diakonaat nie. Só blyk dit uit ’n verslag wat die sinode se Diensgroep: Diens-en-Getuienis pas aan die Moderatuur voorgelê het. 
In praktyk het die diakonaat in die NG-tradisie die afgelope jare agteruit geboer terwyl die Maatskaplike Werk-professie as selfstandige dissipline (wat eweneens gerig is op noodleniging deur van sy eie metodes gebruik te maak) al sterker geword het. Dit is onder andere sigbaar in die bykans verdwyning van die diaken-amp in baie gemeentes. Wat teoreties op die terrein van die diakonaat tuishoort, word in baie gevalle tans deur informele netwerke van lidmate selfs oor gemeente-grense heen (veral in die stad) gedoen.

Die NG-kerk het in die vorige eeu die visie gehad om die Maatskaplike Werk te verkerklik. Uit hierdie droom is die opleiding van “Kerklike Maatskaplike Werkers” aan die Hugenote Kollege in Wellington gebore. In Namibië het ons selfs die Christelike Maatskaplike Rade verander in Kerklike Maatskaplike rade. 

Die kerklike arm waardeur hierdie dienswerk bestuur is, was tradisioneel die Kommissie vir Diens van Barmhartigheid (SKDB). Mettertyd het die agenda van die SKDB sodanig ontwikkel dat daar primêr aandag gegee is aan die bestuur van die kerk se “Maatskaplike Werkers” – let op die verandering van term: nie meer Maatskaplike Dienste nie. Van die diakonaat het daar min te reg gekom. Wanneer Maatskaplike Werkers die diakonieë van gemeentes gaan toespreek het, was dit om die dienste wat hulle vir die diakonieë kan lewer bekend te stel. 

In baie gevalle het gemeentes se diakonale verantwoordelikheid in hul eie oë opgehou wanneer “die saak aan die Maatskaplike Werker oorgegee is.” Dalk is diakonale verantwoordelikheid soms selfs ontduik deur dit “aan te gee vir die KMR.”

Só, sonder om dit só te bedoel, het die kerk dit reggekry om as’t ware haar diakonale roeping te abdikeer en het die Maatskaplike Werker-professie ’n al sterker staanplek binne die funksionering van die SKDB’s verkry. Só het die Namibiese SKDB in die tydperk tussen die sinodes van 2001 en 2003 twee sub-kommissies gehad: die een vir Bejaardesorg en die ander vir Maatskaplike Werk. Hier word selfs in die benaming van ’n kommissie die ander “vennoot” wat veronderstel is om saam met die diakonaat te funksioneer, op sy professionele naam genoem!

Hierdie “verdwyning”  van die diakonaat was universeel oor die NG Kerk waarneembaar – nie net in Namibië nie. Die Moderatuur het geoordeel daar behoort nuwe momentum gegee te word aan die kerk se diakonale verantwoordelikheid. In die sinode se Strategiese Plan word dieselfde saak in effens ander woorde omskryf. Dáár word gepraat van ’n missionale bediening. In wese is só ’n bediening nie regtig iets anders as ’n bediening wat sy diakonaat ernstig opneem nie.

Die sinode se Diensgroep: Diens-en-Getuienis het nou opdrag gekry prosesse te fasiliteer wat plaaslike leierskap sal bemagtig vir doeltreffende missionale bediening.

Na inhoud
Bybel-Media: jóú bedieningsvennoot
· Hans Steyn: Hoof: Bemarking en Fondswerwing - hans@bmedia.co.za  

Die Mei 2010-uitgawe van LIG het pas verskyn ...

Voorblad

· Die “flooze” is terug in die Laan! En, soos altyd, stuit sy vir niks. Die pragtige blonde vrou wat aan die “flooze” lewe gee, Sorina Erasmus, is ook nie iemand wat vir ’n uitdaging tru staan nie – al is dié uitdaging ’n Afrika-olifant.

Moedersdag in ’n hersaamgestelde gesin

· LIG bekyk die tameletjie van Moedersdag-protokol vir hersaamgestelde gesinne.

As God nie genees nie

· Ruben Kruger se dood vroeër vanjaar het ons weer herinner aan die lang en moeilike geloofspad wat gelowiges soms met siekte (moet) loop. Is genesing en goeie gesondheid altyd God se wil?

Lees ook:

· Oupa Angus wys sy 7 kleinkinders

· André Rieu in Suid-Afrika. WEN ’n geskenkpak!

Lees in die jongste Kerkbode ( 16 April 2010):
NG Kerk waarsku oor grond

· Die NG Kerk het net twee dae vóór die moord op die AWB-leier, mnr Eugene Terre’Blanche, opnuut sy ernstige besorgdheid en kommer uitgespreek oor die toestand in die boerderygemeenskap.

AWB-leier se moord bekommer kerkleiers

· Suid-Afrikaanse kerk​leiers het hulle kommer uitgespreek dat die moord op die AWB-leier, mnr Eugène Terre’Blanche, die reeds gespanne rassesituasie in die land verder kan polariseer.

Boeke oor Jesus en die aartsbiskop wen gesogte SA pryse

· Die Andrew Murrayprys vir die beste Afrikaanse Christelike boek is vanjaar gewen deur Stephan Joubert vir sy werk, Jesus, ’n radikale sprong, uitgegee deur CUM, en die Andrew Murray-Desmond Tutuprys vir die beste Christelike/teologiese boek in ’n amptelike taal van Suid-Afrika, deur Paddy Kearney vir Guardian of the Light – the biography of Denis Hurley, uitgegee deur die KwaZulu-Natal University Press.
Inligting, Navrae en Diensverskaffing:

· Skakel 00 27 21 873 0822

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud
Dit gaan alles oor keuses...
· Clem kry vandeesweek hierdie stukkie per epos van sy neef af en vra toe of Feldmuis dit nie wil vertel nie.  

The Law of the Garbage Truck: One day I hopped in a taxi and we took off for the airport. We were driving in the right lane when suddenly a black car jumped out of a parking space right in front of us. My taxi driver slammed on his brakes, skidded, and missed the other car by just inches! 
The driver of the other car whipped his head around and started yelling at us. My taxi driver just smiled and waved at the guy. And I mean, he was genuinely friendly. 
So I asked, "Why did you just do that? This guy almost ruined your car and sent us to the hospital!" This is when my taxi driver taught me what I now call, "The Law of the Garbage Truck."
He explained that many people are like garbage trucks. They run around full of garbage, full of frustration, full of anger, and full of disappointment. As their garbage piles up, they need a place to dump it and sometimes they'll dump it on you. 
Don't take it personally, my taxi driver continued. Just smile, wave, wish them well, and move on. Don't take their garbage and spread it to other people at work, at home, or on the streets.
The bottom line is that successful people do not let garbage trucks take over their day. Life's too short to wake up in the morning with regrets, so... love the people who treat you right. Pray for the ones who don't. 
Life is ten percent what you make it and ninety percent how you take it!  

Have a beautiful, garbage-free day! 
Na inhoud
Pray for justice in Nigeria
· Thijs van der Merwe – thijs@mweb.com.na
Through International Christian Concern contacts in Nigeria we have learned that the recent massacre of Christians in the villages surrounding Jos was known of beforehand. The Governor of Plateau State warned the military commander for the region that violence was imminent, yet the General did nothing to prevent it. (The killings are going on daily) - - Pray that the Nigerian government will hold this General accountable by prosecuting him for his failure to protect Nigerian citizens. This represents a clear opportunity for Nigeria to demonstrate a new path in dealing with religious violence. (Ontvang van International Christian Concern [icc@persecution.org])
Na inhoud
Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World 
18/04 Ivoorkus Oppervlakte 320,763 vk. km. met 'n bevolking van 18,200,343 (2010 geskat) Aan die Wes Afrika kus tussen Ghana en Liberië. Reënwoude in die suide en graslande in die noorde. Onafhanklik van Frankryk in 1960 as 'n eenpartystaat onder Houphouet-Boigny, wat in 1993 te sterwe kom. Sy aangewese opvolger word omvêrgegooi en vlug uit die land na 'n staatsgreep gedurende Kersfees 1999. Die weermag lei 'n nuwe regering wat 'n nuwe konstitusie goedkeur en lei tot veelparty verkiesings in 2000. Etniese en godsdienstige spanninge oorheers die verkiesing en gee steeds aanleiding tot destabilisasie met konflikte wat telkens opflikker. Deel hiervan is verset van die bevolking teen immigrante - veral Muslims - wat die die land binnekom uit Burkina Faso en Mali en om mag van hulle te weerhou. Die spanninge is baie negatief vir die streek wat reeds gedestabiliseer is. Yamoussoukro met 166,800 inwoners is die hoofstad. Die ander belangrike stad is Abidjan 3,850,000 inwoners. Een van die wêreld se hoof produsente van kakao, koffie en palmolie. Post-onafhanklikheid bring groot ekonomiese opbloei en 'n instroming van immigrante uit naburige armer lande en lei tot grootskaalse korrupsie. Die Desember 1999 bewindsoorname het 'n skerp afswaai in die ekonomie veroorsaak. Besighede het die land verlaat en staatsamptenare het in die afgelope 20 jaar steeds geen inflasie aanpassings in salarisse gekry nie. Dit bring meer korrupsie te weeg. Daar is volle godsdienstige vryheid en die huidige regering is simpatiek jeens sendelinge. Tradisionele godsdienste is sterker in die sentrale en westelike streke; Islam (Sunni) is sterk in die noordweste en Abidjan. Islam en die Christendom is hoogs gesinkretiseerd met Afrika godsdienstige tradisies wat soms so oorheers dat die onderliggende geloofstradisie van beide bykans verswelg word. Muslim 38.60% Christen 31.78% Etniese godsdienste 29.07% nie-Godsdienstig 0.25% Baha'i 0.2% Hindu 0.1%

Loof die Here vir: 1 Die snelle groei wat in die evangeliese kerke beleef word. Gelowiges het bykans verdubbel sedert 1990. 2 Denominasies begin al meer om saam te werk, grootliks in reaksie op die nasie se probleme. Gebeure soos die “March for Jesus” en besoeke van Ywam en OM se skepe het gelowiges saam gesnoer uit verskillende tradisies. 

Tree in vir: 1 Die Rooms-Katolieke kerk - baie Ivoriane is nomineel Katoliek as gevolg van die kerk se groot impak via die onderwyssisteem, maar hulle het geen of 'n swak ontwikkelde verhouding met Jesus as Verlosser en Here. Die charismatiese beweging in die kerk bring die Skrif darem weer terug en ook die werk van die Gees, bid dat dit 'n positiewe uitwerking sal hê. 2 Spiritisme is steeds sterk ten spyte van getalle agteruitgang; daar is 4000 evangeliese gemeentes, maar 5000 sg heilige fetish aanbiddingsplekke! Baie Christene word steeds geaffekteer deur die mag van spiritisme en die fetishe, wat hulle geloof en getuienis negatief beïnvloed. Bid vir verlossing van die spiritistiese agtergronde wat soms selfs van die kruis ‘n fetish maak! 3 Bid vir die kerke om volwasse te word, vir eenheid en samewerking onder Evangeliesgesindes; bid daarom vir a) Die Federasie van Evangeliese kerke, dat die nuwe generasie leierskap samewerking tussen die groepe sal bewerkstellig; b) 'n nasionale evangelisasie strategie wat moet ontwikkel word. Bid dat kerkplanting en evangelisering 'n prioriteit sal word, veral gemik op die talle onbereikte groepe. c) Bid vir herlewing onder pastore kerkleiers en leierskap. Veral vir 'n gees van diensbaarheid onder leiers. 4 Bid dat die Bybel geletterdheid sal groei - min gelowiges het enige Bybelkennis! Bid veral vir die werk van die Navigators en ander bedieninge wat dissipelskap bevorder. 5 Daar is verskeie mensegroepe wat steeds onaangeraak is deur die evangelie: Muslim Soninke, Bambara, Wassulunke, Fulbe and die Bisa; ook die Wolof uit Senegal, Tuaregs uit Mali, Hausa van Niger en Nigeria, en die Lebanese en Noord Afrika Muslims wat in die land woon.
Na inhoud
Sondag Onder die Kameelboom

Het jy al gewonder waarom mense soms op ’n sekere (onvanpaste?) manier reageer op situasies? As Jan en Clem Sondag Onder die Kameelboom hulle sit kry, wonder hulle of dit nie gebeur as gevolg van ’n sekere verwondheid wat sulke mense opgedoen het êrens in hulle verlede nie. Luister gerus na hierdie interessante hoek waaruit hulle na die saak kyk. Onder die Kameelboom is ’n radio-inisiatief van die NG Kerk wat Sondae om op Kanaal 7 gehoor kan word. (Luister wêreldwyd daarna by www.k7.com.na.) 
Na inhoud
Giggel
Kaartjie-smous aan omie op straat: “Ons verkoop kaartjies vir 'n loting vir 'n arm weduwee. Wil jy 'n kaartjie koop?”

Omie: “Nee dankie, my vrou sal nooit toelaat dat ek haar hou nie.” 
	Hulle verjaar...

	· Sunel Venter (Karasburg): Saterdag 17 April; 063-270029; dsventer@iway.na
· Manus Olivier (Swakopmund): Woensdag 21 April; 081-129-0598; manus@swakop.com


Na inhoud
Met Feldstraat-liefde
Die Feldmuis

Kuier ook op ons webblad 
Die Feldmuis sê…

